
ПАДАРОЖЖА
СУПРАЦЬ ПЛЫНІ
ПАЎСОТНІ ЧАЛАВЕК ПЛЫВУЦЬ ПА ВЯЛЛІ

СТАР. 4, 5

ЯНКА КУПАЛА:
НАРАДЖЭННЕ І СМЕРЦЬ ПАЭТА

СЛОВЫ “ЛІКВІДАЦЫЯ ЛЬГОТ”
НЕ  ЎЖЫВАЦЬ

5 чэрвеня стартавала су
польная  гістарычная  ванд
роўка  беларусаў  і  літоўцаў
па Вяллі. Пачалася яна ад вы
токаў  ракі  ў  цэнтры  Бела
русі,  а  скончыцца  ўжо  ў
ліпені ў Коўне, дзе Вялля ўпа
дае ў Нёман. 150 гадоў таму
гэтым  шляхам  прайшоў
вялікі аматар даўніны і края
відаў граф Канстанцін Тыш
кевіч, які напісаў па выніках
падарожжа кнігу. Нашы су
часнікі таксама намераныя і
кнігі напісаць, і выпусціць да
кументальны фільм.

Склад удзельнікаў увесь
час  мяняецца  –  нехта  сы
ходзіць, нехта далучаецца. У
сярэднім  плыве  больш  за
паўсотні  чалавек.  У  такім
складзе яны прайшлі дзяр
жаўную беларускалітоўскую
мяжу, дзе былі адмыслова аб
сталяваныя памежныя пасты.

У кожным месцы прыпын
ку  вандроўнікам  ладзяцца
экскурсіі ды іншыя культур
ныя імпрэзы.

Агульнае  ўражанне  на
зіральніка супярэчлівае. Два
найбольш блізкія ментальна
народы,  якія  ніколі  не  вая
валі  міжсобку  і  500  гадоў
пражылі ў адной дзяржаве –
Вялікім Княстве Літоўскім –
сёння  апынуліся  падзеле
нымі  “берлінскай  сцяной”:
літоўцы ў Еўрасаюзе, белару

сы  –  у  нейкім  падабенстве
СССР.  Яны  пачынаюць  усё
горш разумець адны адных,
а ў іх размовах усё болей ро
біцца канфліктных тэм. І вось

гістарычнае супольнае пада
рожжа закліканае хоць кры
ху супрацьстаяць гэтым не
гатыўным працэсам. У гэтым
сэнсе яно адбываецца суп

раць агульнай плыні.
Назіральнік

Працяг – на стар. 3, 7

Беларуска-літоўская “флатылія” заплывае ў Вільню. 22 чэрвеня 2007 г. Плывуць хто на чым – на
байдарках, плытах, катамаранах. Самы вялікі плыт – пад белым дахам на заднім фоне – складзе-
ны з соцень пустых пластыкавых бутэлек.

У НАСТУПНЫМ НУМАРЫ

ЯКОГА БЕЛАРУСКАГА
КУЛЬТУРНІЦКАГА ПРАДУКТУ ВАМ
НЕ ХАПАЕ НАЙБОЛЬШ?
УЛАДЗІМІР КОЛАС,
СТАРШЫНЯ РАДЫ БЕЛАРУСКАЙ ІНТЭЛІГЕНЦЫІ:

“НЕ ХАПАЕ ДОБРАЙ
СУЧАСНАЙ БЕЛЕТРЫСТЫКІ”
Усяго не стае. А больш за ўсё — добрага рамана. Кшталту “Чу
жаніцы”. Чытаю парасейску, на вялікі жаль. Не маю добрай
сучаснай белетрыстыкі пабеларуску. Можа, параіце што? Не
наталяюць гэтай прагі нашы аўтары. Хацелася б, каб гэта ад
павядала маім сціплым густам. Пакуль такога я на беларусай
мове не магу знайсці.

НАТАЛЛЯ, ХАТНЯЯ ГАСПАДЫНЯ:

“НЯМА ДЗІЦЯЧЫХ КНІЖАК”
Дзіцячых кніжак не хапае. Такіх самых яркіх, прыгожых, як
тыя кнігі, што прадаюцца ў нас парасейску. Чаму іх няма?
Што дзяржаве не да кніг — зразумела. Але ж ёсць прыватныя
выдаўцы. Думаю, што пры высокай якасці выканання дзіця
чая літаратура прадавалася б добра.

ГАННА КІСЛІЦЫНА, ЛІТАРАТУРНЫ КРЫТЫК:

“НЕ ЗАДАВОЛЕНАЯ
НА ЎСЕ СТО АДСОТКАЎ”
Я не магу сказаць, што мяне ўсё задавальняе хоць у якім жан
ры. Хоць я цікаўлюся і літаратурай, і тэатрам і тэлебачаннем,
я не задаволеная на ўсе сто адсоткаў. Калі ў тэатр не хадзіць,
можна лічыць, што ён ёсць. Ці новая опера. Дзе яна? Няма.
Напэўна, у нас развіваецца толькі мастацтва перфомансу.
Маргінальныя віды мастацтва ў нас квітнеюць. Ідзе ў рост ма
стацтва на кухні. Акустычныя канцэрцікі для сваіх. Выставы ў
краме “Падземка” на дваццаць чалавек. Камернасць у нас
расце з кожным днём. І папса расце.

АЛЕГ, СТУДЭНТ:

“МНЕ ПАТРЭБНЫ
БЕЛАРУСКІ “ПЛЭЙБОЙ”
Мне не хапае беларускага дарагога глянцавага часопісу.
Кшталту “Плэйбоя”. Такі часопіс у нечым ёсць адзнакай ста
ласці нацыі. Ва Ўкраіне такія часопісы ёсць. Але яны ў іх рус
камоўныя і горшыя за расейскія арыгіналы. Што лішні раз да
казвае – трэба рабіць толькі нацыянальны прадукт. І з’яўлен
не беларускага “Плэйбоя” было б моцнай нацыяналістычнай
акцыяй. Пры тым, што для пачатку ён не павінен быць што
месячным.

АНДРЭЙ ФЕДАРЭНКА, ПІСЬМЕННІК:

“НЕ СТАЕ БЕЛАРУСКАГА КІНО”
Я ледзь не сказаў, што ўсяго стае. Але раптам узгадаў, што
зусім няма кіно беларускага. Ні мастацкіх фільмаў, ні даку
ментальных, ні мультфільмаў. Усяго, што звязана з кіно і тэ
лебачаннем, мне не хапае. Усяго іншага — літаратуры, газе
таў, тэатраў, мне хапае.

ІЛЛЯ, ПРАДПРЫМАЛЬНІК:

“НЕ ХАПАЕ ШТОДЗЁННАЙ ГАЗЕТЫ”
Не хапае штодзённай газеты. Кава, цыгарэта і газета, у якой
ёсць і аналітыка, і гумар, і курсы валют, і навіны, і шмат чаго
яшчэ, што пераўтварала б раніцу ў свята.

МІХАЛ АНЕМПАДЫСТАЎ, МАСТАК:

“МЕДЫІ СТВАРАЮЦЬ ПРАСТОРУ,
У ЯКОЙ МЫ ЖЫВЕМ”
Масмедыяў, калі адным словам назваць. Газета, радыё і тэле
візар – яны ж не толькі інфармуюць. Яны ствараюць прасто
ру, якой не хапае. Ранішняя газета – гэта рытуал, стварэнне
пэўнай ілюзіі. Радыё – гэта ўвогуле чыстая метафізіка. Тэлеба
чанне, у меншай меры, чым радыё, але таксама ўяўны свет.
Уяўны свет фармуе нашу рэчаіснасць. А сёння яна не такая,
якой хацелася б. Масмедыі ствараюць прастору, у якой мы
жывем. Бо прастора, гэта не толькі тое, што мы бачым, што ў
рэальнасці існуе. Гэтая прастора часткова метафізічная, якую
нельга памацаць рукамі. Але дзякуючы ёй можна прысутні
чаць ва ўсіх кропках краіны. Яны ствараюць ўражанне ўсеаб
сяжнасці. Кожны дзень мадэлюе для нас маніторынг, такое
сканаванне краіны, у якой мы жывем”.

ТАЦЯНА, НАСТАЎНІЦА МУЗЫКІ:

“У НАС БЕДНАЯ АФІША”
У нас канцэртаў зорак класічнай музыкі, джазавай музыкі –
раз на пяць, на дзесяць год. А калі яны прыязджаюць – дык
патрапіць туды немагчыма. У нас надзвычай бедная гастроль
ная афіша. Даўно ўжо няма вялікіх тэатральных гастроляў.
Адныя антрэпрызкі. Сюды ніхто не едзе чамусьці.

ВАЛЯНЦІН АКУДОВІЧ, ФІЛОСАФ:

“ПАЎСЮЛЬ АДНЫ ДЗІРКІ І ПРАРЭХІ”
Вельмі шмат чаго. Мне не хапае добрага беларускамоўнага
тэлебачання. Мне не хапае беларускага кіно. Кіно, якое б ра
білася праз беларускую ментальнасць. Мне не хапае тэатра
беларускага. Калі пачалася хваля беларускага адраджэння,
паўсталі цэлыя мастацкія структуры. Я не маю на ўвазе адну
толькі “Пагоню”. Паўстала цэлая нацыянальная філасофія.
Літаратура несавецкая з’явілася са сваімі суполкамі і выдан
нямі. А вось тэатр нацыянальны так і не паўстаў. Для мяне
Купалаўскі тэатр не ёсць беларускім. Пры ўсёй павазе да
Пінігіна, нават ягоныя “Тутэйшыя”, яны квазібеларускія, яны
зробленыя пад беларускасць. Не хапае беларускіх часопісаў.
Як літаратурных, так і інтэлектуальных. Мы маем два часопі
сы “Дзеяслоў” і “Архэ”. Я не кажу, што ў выданнях “холдынгу”
зусім няма чаго чытаць. Але яны не генеруюць і не прадуку
юць сучасныя эстэтычныя і інтэлектуальныя сэнсы. Не хапае
штодзённай, масавай беларускай газеты. Гэта задача нумар
адзін, калі глядзець з пункту гледжання грамадзяніна. Гэта са
мае неабходнае, што трэба. Па сутнасці, мы без газеты ў 21м
стагоддзі. Куды ні кінь. Што ёсьць, то і добра. А калі думаць
пра сучасную нацыю, у нас паўсюль адны дзіркі і прарэхі. Уся
го не хапае.

Падчас адкрыцця памятна-
га каменя ў віленскім раёне
Звярынец. Вільня, 23 чэрвеня
2007 г. Памылка на сцягу па-
ходзіць ад таго, што літоўс-
кія ўдзельнікі ўзялі назву ракі
з дарэвалюцыйнага расійска-
га выдання

Удзельнік экспедыцыі дудар Зміцер Сідаровіч грае пад Замка-
вай гарой. 22 чэрвеня 2007 г.

Памятны камень на беразе Вяллі ў віленскім Звярынцы. 23 чэр-
веня 2007 г.

працяг са стар.1

Больш  за  тыдзень  таму
прэзідэнт Лукашэнка падпі
саў  Закон  “Аб  дзяржаўных
ільготах, правах і гарантыях
для асобных катэгорый гра
мадзян”, ці,  інакш кажучы –
закон  аб  адмене  льготаў.
Зрабіў ён гэта практычна без
шуму. Відаць, каб не прыцяг
ваць да гэтай падзеі непат
рэбную ўвагу грамадства, За
кон быў надрукаваны толькі
ў газеце “Звязда”. Але цікава
нават не гэта – цікава, чаму
ўлада, якая заўсёды называла
сваю эканамічную палітыку
“сацыяльнаарыентаванай”,
усё ж такі пайшла на адмену
льготаў, тым самым значна
зачапіўшы  свой  электарат,
прадстаўнікі якога, як і астат
нія жыхары краіны, безумоў
на, адчуюць на сябе наступ
ствы  гэтага  кроку?  Што
стаіць за скасаваннем ільго
таў?

Шэраг  экспертаў  адразу
зрабілі выснову, што прычы
най таму – мякка кажучы, не
лепшае становішча беларус
кай эканомікі. Рост цэнаў на
энерганосьбіты, вялікія запа
сы  прадукцыі  на  складах,
зношаныя асноўныя фонды і
гэтак далей. У дзяржавы про
ста не хапае грошай на вялі
кую армію льготнікаў. А таму
неабходныя змены ў сістэме
сацыяльнай абароны.

Паводле міністра працы і
сацыяльнай абароны Бела
русі Патупчыка, у краіне за
раз ад 6 да 7,5 мільёнаў чала
век  карыстаюцца  льготамі.
Пры гэтым, паводле звестак
Мінстата, дзяржава выдатко
ўвае на кожнага з іх не болей
за  40  даляраў  у  год.  Гэта
ўсяго  —  каля  300  мільёнаў
даляраў у год. У параўнанні з
сумай выдаткаў на сельскую
гаспадарку, якія складаюць у

бюджэце 2007 году больш за
1,2 мільярда даляраў,  сума
не такая агромністая. Зако
напраект прадугледжвае ска
саванне 30% дзеючых ільго
таў.  Дзяржава  можа  сэка
номіць каля 100 мільёнаў да
ляраў ЗША – у параўнаньні з
агульным  дзяржбюджэтам
сума нават і смешная.

Гэта значыць, ніякай эка
намічнай  матывацыі  ў  ідэі
скасавання  льготаў  няма.
Гэта  чыста  палітычнае  ра
шэнне – улада больш не зац
ікаўленая ў падтрымцы свай
го традыцыйнага электарату
– ветэранаў, пенсіянераў, ма
лазабяспечанных  груп  на
сельніцтва. Яны, як кажуць, і
так нікуды не дзенуцца. Таму
што яны найменш мабіліза
ваныя ў палітычным сэнсе і ў
найбольшай ступені апраца
ваныя афіцыйнай прапаган
дай.

Улада  ўжо  раней  не  ад
нойчы прымала розныя не
папулярныя рашэнні, але на
якіх сацыяльных выбухаў не
адбылося. Ужо цяпер відавоч

на, што частковая адмена са
цыяльных  ільготаў не пры
вядзе да сур’ёзных пратэстаў,
паколькі магчымыя «каналы»
гэтага пратэсту надзейна заб
лакаваныя.

Да таго ж, улады імкнуцца
памяняць і сам накірунак вы
даткаў. Гэта звязана са зме
най  характару  сацыяльна
эканамічнай палітыкі, якую
праводзіць кіраўніцтва краі
ны. Выглядае, што стаўка сён
ня  робіцца  на  інфраструк
турныя  праекты  і  дзяржаў
ныя інвестыцыі ў эканоміку.
А на льготніках можна і сэка
номіць.

Гэты  крок  паказвае  і  на
тое, што «сацыяльна арыен
таваная палітыка» дзяржавы
становіцца ўсё больш дэкла
ратыўнай. На самой справе
ніякай сацыяльнай арыента
цыі няма. Яе не было і да ча
стковай адмены льготаў: ахо
ва здароўя і адукацыя пасту
пова пераводзіліся на камер
цыйныя рэйкі. Не выплачва
лася адпаведная пражытко
ваму мінімуму дапамога па

ЗАКОН АБ АДМЕНЕ ЛЬГОТАЎ
КАЛІ ХАПАЕ ПУГІ – НАВОШТА ТРАЦІЦЬ ПЕРНІКІ?

беспрацоўю (улады прызналі,
што яна існуе ў прыхаваным
выглядзе). Структура сацы
яльных мінімумаў, прынятыя
ў Беларусі бюджэт пражытко
вага мінімуму і мінімальнага
спажывецкага  бюджэту,  
таксама не адпавядае рэаль
ным выдаткам значнай боль
шасці  насельніцтва.  Такім
чынам, дзяржава актыўна шу
кала спосабы зніжэння сацы
яльных абавязацельстваў пе
рад грамадзянамі.

Адмена  льготаў  –  яшчэ
адзін  (і,  відаць,  не  апошні)
крок у гэтым накірунку. І вы
бар часу, калі быў прыняты
закон, наўрад ці быў выпад
ковым. У Беларусі з 1996 году
назіраюцца так званыя «палі
тыкаэканамічныя  цыклы».
Так, перад важнымі палітыч
нымі падзеямі (рэферэндум,
парламенцкія ці прэзідэнц
кія выбары) урад не робіць
непапулярных з пункту глед
жання дабрабыту насельніц
тва крокаў. Наадварот, ажыц
цяўляецца палітыка падвы
шэння рэальных даходаў на
сельніцтва. Цяпер жа да на
ступнага важнага палітычна
га  мерапрыемства  (парла
менцкія выбары) застаецца
яшчэ цэлы год.

Гэта дае падставу мерка
ваць,  што  ў  блізкім  часе
больш  нічога  дрэннага  не
здарыцца. Перад выбарчымі
кампаніямі  дзяржаўнага
маштабу  ніхто  нічога  адбі
раць не стане. А вось потым
–  іншая  справа.  Тэндэнцыя
ўжо відавочная,  і наўрад ці
ўлады будуць адыходзіць ад
яе.  Створаныя  ў  дзяржаве
механізмы ціску і пакарання
працуюць добра. А калі хапае
пугі  –  навошта  траціць
пернікі?

Алег Ман

Фота з архіву.

На с/з “Нёман” парушаюць працоўную дамову. Звярнуцца больш няма да каго.
*
Я працую ў медыцыне. Чаму медыкаў прымушаюць выпісваць мясцовую газету? Ці мы павінны ўтрымліваць гэтыя рэдакцыі?
*
Усё, што бачу, што чую пра Расію, гэта кашмар у 150-мільённай дзяржаве. Можна сказаць, бясчынствуе адзін маленькі нявідны з
халоднымі вачыма і страшнай маскай замест твару чалавек, які ці то нахабна адабраў, ці то ўвесь народ добраахвотна яму аддаў
усе грамадзянскія правы і дазволіў Пуціну рабіць усё, што ён пажадае. У Чачні бясчынствуе кадыраўшчына, у Расіі – пуціншчына, якую
ахоўваюць псы-валкадавы.

НАМ ПІШУЦЬ СМС

СЛОВЫ “ЛІКВІДАЦЫЯ
ЛЬГОТ” НЕ ЎЖЫВАЦЬ!

Гэты ліст з Міністэрства
працы і сацыяльнай абаро
ны насельніцтва РБ перас
лаў нам наш чытач з Гоме
ля. Такім чынам яму адка
залі  на  ягоны  зварот  да
Прэзідэнта РБ наконт скаса
вання льготаў на праезд,
адпраўлены яшчэ ў канцы
траўня.

У сваім лісце ён так ка
ментуе атрыманы дакумент:
“Сэнс  адказу  ў  тым,  што
льготы скасавалі і зараз да
дуць  працу  чыноўнікам,
стварыўшы міжведамасную
працоўную групу па рэаліза
цыі новага Ўказу Прэзідэнта
РБ “Аб адраснай сацыяль
най дапамозе”.

З адказу таксама вынікае,
што ў нас у РБ на бюджэт
най аснове (бясплатна) у
ВНУ вучыцца толькі 40%
студэнтаў – паступова вы
шэйшая адукацыя ўся робіц
ца платнай.

Таксама да нас, у Гомель,
паступіла інфармацыя пра
тое, што ідэолагі Саўміну
збіралі на нараду рэдакта
раў усіх дзяржаўных газет
(гомельскія былі таксама –
нават раёнкі) і загадалі, каб
не  ўжывалася  фраза
“ліквідацыя льгот”, а замест
яе пісалі “упарадкаванне
льгот”. На нарадзе хтосьці з
залы кінуў фразу: «А чинов
никам тоже ликвидируют
льготы?» На гэта выступо
вец адказаў: “Вы не знаете,
в каких тяжелых условиях
работают наши чиновни
ки!”.

Дарэчы, пра “кампенса
цыйныя меры” для грамад
зянаў,  у  якіх  адбіраюць
ільготы, нешта нічога не чу
ваць.



6 Саюздрук№ 25 (74), 28.06-4.07.2007 г.

Як робяцца хваліДЗЕ ПАСЛУХАЦЬ КНІГУ?
АЛЬБО НЯМА ЖАЎНЕРАМ СПАКОЮ...

СаюздрукЧЫКІН СУПРАЦЬ БАБЫ ЯГІ
АЛЬБО АБЯСШКОДЖАНАЯ “РЭСПУБЛІКА”

18 чэрвеня на Еўрарадыё
прагучала вялікае спецыяль
нае  інтэрв’ю  брытанскага
пасла спадара Бенета. Само
інтэрв’ю  –рэч    добрая.  Дзе
яшчэ,  як  не  на  Еўрарадыё,
паслухаць абазнанага еўра
пейскага  чалавека?  Добра
было б, каб гэткія гутаркі з
еўрапейскімі людзьмі гучалі
штодзень. Але мая прэтэнзія
да  перакладу  англамоўнай
гутаркі спадара Бенета. Жур
налісты, якія рыхтавалі гэты
матэрыял, спадары Панямо
наў і Руся зрабілі так: пытанні
гучалі пабеларуску, а перак
лад адказаў гучаў чамусь па

расейску.  Гэта  ж  не  быў
сінхронны пераклад у про
стым эфіры. Таму, мне здаец
ца, не было вялікай цяжкасці
падрыхтаваць беларускамоў
ную  версію  адказаў  пасла.
Тым больш, што на заканчэн
не інтэрв’ю сам брытанскі па
сол для слухачоў задэклама
ваў любімы верш менавіта на
беларускай мове.

На мінулым тыдні і Радыё
Свабода, і Радыё Рацыя паве
дамілі навіну, што “на бела
рускай мове выйшла першая
аўтарская  аўдыёкніга  –
Уладзімір Арлоў, “Час чумы”.
Цудоўна,  што  выйшла.  Але

дзеля справядлівасці я мушу
адзначыць,  што  ў  Беларусі
ўжо даўно выпускаюцца бе
ларускамоўныя аўдыёкнігі,
праўда, не на дысках, а на ка
сетах. Беларускае таварыства
сляпых штомесяц рыхтуе но
вую аўдыёкнігу. У фанатэках
можна  ўзяць  і  паслухаць  і
Караткевіча,  і Ермаловіча,  і
Гілевіча... Можа быць, знойд
зецца ахвочы дапамагчы Та
варыству сляпых наладзіць
пераклад аўдыёкніг з касет
на дыскі? Усім было б дарэчы
–  і відушчым,  і невідушчым
аматарам паслухаць кнігу на
добрай літаратурнай мове.

18 чэрвеня на Еўрарадыё
ў выпуску навінаў Вікторыя
Лукашук  казала  пра  Талін,
пра раскопкі на месцы паха
вання савецкіх жаўнераў. От,
няма спакою тым бедным ня
божчыкам ад расейскіх палі
тычных далакопаў! Але наша
заўвага  не  пра  гэта,  а  пра
мову. Журналістка чамусьці
некалькі разоў прамовіла не
жаўнЕр, а жаўнЭр. Чаму так?
Ёсць жа прозвішчы Жаўнер
чык, Жаўняровіч, і ўтвораны
яны маглі быць толькі ад сло
ва жаўнЕр.

Сяржук Вітушка

Віктар  Чыкін  у  газеце  “7
дней”  выступае  галоўным
абаронцам афіцыйных праф
саюзаў у сувязі з санкцыямі,
прынятымі Еўрасаюзам суп
раць РБ.

“В связи с намерением ЕС
лишить нашу страну торго-
вых преференций Федерация
профсоюзов Беларуси (ФПБ) вы-
ступила с инициативой на-
править в Международную
организацию труда (МОТ)
письма от имени первичных
профсоюзных организаций с за-
верениями, что в стране нет
нарушений свобод, прав тру-
дящихся и профсоюзных
структур. Казалось бы, что
поддержать эту разумную
инициативу должны все нор-
мальные люди: речь ведь идет
о благосостоянии практичес-
ки каждого из нас. Ан нет! На-
шлась Баба Яга, которая про-
тив. Свою костяную ногу про-
демонстрировали т.н. неза-
висимые демократические
профсоюзы, принявшие реше-
ние проинформировать ЕС,
МОТ и ряд крупных зарубежных
профсоюзных структур «о
принудительности кампании,
организованной ФПБ».

Няўжо  і  сапраўды  тава
рыш Чыкін шчыра верыць у
сапраўднасьць  тых  ФПБ
шных  подпісаў?  Можна
толькі  паспачуваць  якому

шараговаму члену парфсаю
за, які б асмеліўся не падпі
сацца. Былі б яму і правы пра
цоўных і ўсе свабоды, разам
узятыя. Роўна да канца гада
вога кантракту.

А яшчэ “7 дней” абрынулі
ся на польскі закон аб люст
рацыях.

“Как известно, у всякого де-
яния существует срок давно-
сти. Кроме того, жизнь в то-
талитарной системе дикто-
вала свои правила. Иной раз
человек шел на сотрудниче-
ство из чувства самосохране-
ния. Если гражданин и давал
согласие на такое сотрудни-
чество, это вовсе не означа-
ло, что после он умышленно и
систематически приносил
вред окружающим. Конститу-
ционный суд Польши признал
ряд положений документа не-
действительным.  (…) Однако
официального решения об от-
мене этого нормативно-пра-
вового документа нет и не
предвидится. Многие поляки,
ведомые чувством протеста,
отказываются подчиниться
унизительному закону.”.

Як сказаў бы Леанід  Ільіч
Брэжнеў – “Логікі не шукай”.
(Так генеральны сакратар ад
казаў на пытанне аднаго са
сваіх  маладых  рэферэнтаў,
калі той заўважыў, што пад
рыхтаваны ім тэкст выступу

цалкам, без усялякай логікі,
перайначаны.) Цяжка знайсці
логіку ў прыведзеным фраг
менце. Што выклікала незада
воленасць “7 дней” – недас
каналасць закона аб люстра
цыях,  які  цяперашнія
польскія  ўлады  трактавалі
празмерна шырока? Ці сама
люстрацыя,  гэта  значыць  –
практыка,  якая  забараняе
займаць адказныя дзяржаў
ныя пасады тым, хто ў камун
істычным мінулым запляміў
сябе  супрацай  з  рэпрэсіў
нымі органамі? Асабліва кра
наюць  словы  аб  тым,  што
“жыццё ў таталітарнай сістэ
ме дыктавала свае правілы”.
Трэба разумець так, што калі
чалавек  пісаў  даносы  на
іншых людзей, і гэтых людзей
адпраўлялі ў канцлагер, дык
рабіў ён так таму, што такімі
былі “правілы”. Ну, ясна – не
ўсё было кепска і ў таталітар
най  гітлераўскай  Германіі.
Проста там дзейнічалі свае
правілы.

  А  ў  газеты  “Рэспубліка”
прачнулася  сумленне.  Яна
вырашыла прабачыцца перад
вернікамікаталікамі за свой
нядаўні артыкул.

“Усведамляючы, што
спрэчныя выказванні аўтара
артыкула «Новые крестонос-
цы» і неадназначны фотака-
лаж, які стаў ілюстрацыяй да

гэтага матэрыялу, могуць на-
несці абразу не толькі рэлігій-
ным пачуццям вернікаў, але і
ўсім людзям, якія, незалежна
ад веравызнання, з глыбокаю
павагаю і любоўю ставіліся і
ставяцца да Папы Рымскага
Яна Паўла ІІ, рэдакцыя газеты
«Рэспубліка» лічыць неабход-
ным прынесці ім свае праба-
чэнні.

Акрамя таго, рэдакцыя
прыносіць прабачэнні іерархам
Каталіцкага касцёла і асобам,
пра якіх ідзе гаворка ў натат-
цы «Кардинал остался удов-
летворен», якая няўдала была
змешчана побач з матэрыя-
лам «Новые крестоносцы».

Дадамо, што галоўны рэ
дактар газеты “Рэспубліка”
Анатолій  Лемешонак,  без
санкцыі якога не мог з’явіц
ца на свет гэты ўзор “публі
цыстыкі”,  узначальвае  афі
цыйны  Белорусскій  саюз
журналістаў.

Беларускай  дзяржаве
шкодзіць не сам артыкул, а
тое, што ні рэдакцыя газеты,
ні яе аўтары не ўсведамля
юць, дзе яны жывуць. У іхнім
квазіславянскім і псеўдапра
васлаўным свеце Ян Павел ІІ
не  можа  не  быць  нікім
іншым як кантрабандыстам.

Алесь Канюціч

СЦЯГІ Ў КУСТАХ Невядомая
Беларусь

Стрэмкі
ТУГА ПА КРАІНЕ ШЧАСЦЯ

Фотафакт

Нядаўна  ў  нас  адбыўся
інцыдэнт. Па Вяллі з Беларусі
ў  Літву  прыплыла  грамада
людзей на плытах  і байдар
ках. І гэта не былі кантрабан
дысты. Гэта былі ўдзельнікі
сумеснай беларускалітоўс
кай экспедыцыі слядамі гра
фа Тышкевіча, які 150 гадоў
таму праплыў гэтым шляхам,
ад вытокаў ракі да яе канца.

Грамадка віленскіх бела
русаў вырашыла прывітаць
гасцей, паставіўшы на беразе
белчырвонабелы сцяг. Мяс
цовыя ўлады адрэагавалі на
яго  як  жандары  на  савецкі
пашпарт у славутым вершы
Маякоўскага. Але, параіўшы
ся са сваім дэпутатам у Сой
ме праз тэлефон, супакоіліся.

Урэшце паказалася “флаты
лія”.  Нейкі  ягамосць,  ліха
манкава працуючы вяслом,
вырваўся ўперад, прыстаў да
берага, выскачыў, падбег да
сцяга, вырваў яго  і панёс у
кусты. Гэты ўдзельнік заплыву
быў літоўцам,  і патлумачыў,
што ў экспедыцыі прысутні
чаюць  афіцыйныя  асобы  з
Беларусі. І нельга зневажаць
іхнія  пачуцці  крамольнай
сімволікай. Дайшло ледзь не
да  бойкі,  але  сцяг  удалося
вярнуць на віднае месца.

Існуе  спрадвечная,  экзі
стэнцыйная  туга  па  краіне
шчасця, каралеўстве свабоды.
Пераступіў мяжу – і ты як бы
ў  іншым вымярэнні, дзе па
нуе справядлівасць, дзе ўсё
не так, “як у нас”.

Для  мноства  беларускіх
“адраджэнцаў” такім краем
з’яўляецца Літва – яны пера
кананыя, што тут усе спрэс
патрыёты, змагары за волю, і,
вядома, не любяць беларускі

рэжым.
Каб жа так! Зноў прыгад

ваецца перадача Літоўскага
радыё,  прысвечаная  бела
рускім справам, і шквал зван
коў літоўскіх слухачоў у аба
рону і падтрымку Лукашэнкі.
Які клапоціцца пра свой на
род, пра сваіх ветэранаў і ся
лянаў, а “вы на сябе паглядзі
це”.

Адзін  недурны  чалавек
сказаў – “жыццё шырэй ма
ралі”. Але жыццё шырэй уся
го – палітыкі, патрыятызму,
міфаў і сімвалаў.

Мяжу  “краіны  шчасця”
спрабавалі  і будуць спраба
ваць пераступіць не толькі ў
прасторы, але і ў часе. Вось
здавалася,  пераможам  ка
мунізм, і настане ўсеагульнае
братэрства  і  дабрабыт.  Ка
мунізм застаўся ў мінулым, і
напярэдадні падзей, пра якія
ідзе гаворка, у Вільні адбыла
ся канферэнцыя, прысвеча
ная злачынствам камунізму,
якая амаль нікога не заціка
віла.  Бо  з’явілася  мноства
іншых,  больш  надзённых
праблем.

Аднак,  зноў  жа,  —  ка
мунізм  быў  толькі  адной  з
формаў  зла  і  несправядлі
васці  (якраз  пад  маскаю
справядлівасці). Братэрства
не настала. Светам параней
шаму кіруе выгада, прага на
жывы – любым коштам.

Партыя літоўскіх кансер
ватараў, якая цяпер у апазі
цыі (але, напэўна, хутка вер
нецца да ўлады) у свой час
кіравала дзяржавай. Тады зло
ўвасабляла Расія, нашчадак
СССР і камунізму, а дабро –
Амерыка,  светач  свабоды  і
справядлівасці. І, каб зрабіць

штось прыемнае новым бра
там, кансерватары ўзялі ды
падарылі амерыканцам цэлы
нафтаперапрацоўчы завод у
Мажэйках.  Менавіта  пада
рылі – купіць хацелі расейцы,
а  “Івана  нельга  было  да
пусціць да трубы” – быў тады
такі лозунг. Амерыканцы вет
ліва падзякавалі, пару гадоў
пакарысталіся,  а  потым  –
прадалі  расейцам.  І  Літва
(ужо пры ўладзе Бразаўскаса)
была  вымушана  адкупляць
свой жа завод.

Няма  такой  лакмусавай
паперкі, каб беспамылкова
вызначыць, хто будзе лепшы
для краіны – патрыёт і анты
камуніст ці былы камуніст, а
цяпер сацдэм. Якраз апошнія
ў наш час трацяць папуляр
насць і, мабыць, ужо не вый
граюць наступныя выбары.

І не трэба ўпадаць у рос
пач. Заўсёды былі  і пасіяна
рыі,  і  актывісты,  і  тыя,  хто
любіць  ірваць  кашулю  на
грудзях, палымяна прамаў
ляць з трыбуны і вечна штось
узначальваць  –  і  тыя,  хто
ціха  і  ўпарта  робіць  нешта
канкрэтнае і намацальнае.  І
заўсёды  будуць  чыноўнікі,
якія  больш  за  ўсё  баяцца
ўгнявіць сваё начальства – ці
“няправільнымі” паводзінамі,
ці “няправільным” сцягам.

Гэта і ёсць тыя фарбы, тая
палітра,  якой  карыстаецца
найвялікшы мастак – жыццё.

А  сцягі  –  што  ж,  калі  хо
чаш, каб нашы сімвалы і ідэа
лы былі бачныя ўсім – трэба
выносіць іх з кустоў, з цемры
на святло.

Алег Аблажэй

Купалле. Ракаў, 23 чэрвеня
2007 году.

28 чэрвеня 1942 году —
Дзень трагічнае гібелі Янкі
Купалы ў маскоўскім гатэлі
“Масква”. Паэт упаў у лесвіч
ны пралёт пры нявысветле
ных дагэтуль абставінах. Звы
чайна ў гэты дзень у Мінску
нясуць кветкі да помніка Ку
палу на Вайсковых могілках.

29 чэрвеня 1940 году ад
былася адна з найбуйнейшых
дэпартацый сялян Заходняй
Беларусі  ў  Сібір.  Толькі  за
адзін гэты дзень было выве
зена  23  тысячы  чалавек.  А
ўсяго ў выніку аб’яднаньня
ўсходняй і заходняй Беларусі
ў ГУЛАГ патрапіла 120 тысяч
заходнебеларускіх  сялян.
Гэта  былі  галоўным  чынам
найбольш заможныя гаспада
ры.

30 чэрвеня 1655 году ад
былася важная падзея 13га
довай вайны, якую на землях
сучаснае Беларусі вяла Мас
коўская  дзяржава.  У  гэты
дзень  войскі  маскоўскага
цара Аляксея Міхайлавіча за
хапілі Менск. Горад быў спа
лены, найбольш майстравіты
народ забраны ў маскоўскі
палон, усе астатнія – забітыя.
Варта нагадаць, што за тыя
13 гадоў самай страшнай у
гісторыі Беларусі вайны быў
знішчаны  кожны  другі  на
сельнік краіны.

1 ліпеня 1569 году была
падпісаная Люблінская унія.
Дзве  краіны    Вялікае  Кня
ства Літоўскае  і Польшча 
аб'ядоўваліся ў адну федэра
тыўную Рэч Паспалітую. Унія
ўзмацніла сярэднявечную бе
ларускую  дзяржаву,  якая
сама ўжо не спраўлялася са
знешнімі агрэсіямі, але ўрэш
це паспрыяла паланізацыі та
гачаснага кіраўніцтва краі
ны.  У  18  ст.  Рэч  Паспалітая
будзе  падзелена  паміж  су
седнімі імперыямі.

2 ліпеня 1717 году пачала
дзейнічаць  знакамітая  На
лібоцкая шкляная мануфак
тура. Збудавалі яе ў мястэчку
Налібакі, што належала бела
рускім князям Радзівілам. Тут
варылі крышталь і шкло са
мых розных колераў, шліфа
валі, эмалявалі, залацілі звы
чайны і дэкаратыўны посуд.

Няма нічога больш ненад-
зейнага за прагноз надвор’я. Не
паспелі мы ачомацца ад паве-
дамленняў сіноптікаў, што
нас чакае “самае гарачае лета”
ў гісторыі метэаназіранняў,
як на Беларусь абрынуліся ха-
лодныя цыклоны з дажджамі і
навальніцамі. Міжволі ўспомн-
ілася несмяротнае: “Вы прасілі
дажджу – я даў вам дождж”.
Між тым, як высвятляеццца,
не толькі кіраўнік РБ, але й
кіраўнікі развітых дзяржаваў
свету часам спаборнічаюць з
Богам. Тое, што нас чакае гла-
бальнае пацяпленне, лічыцца
ўжо амаль пастулатам. Еўра-
саюз распрацаваў цэлую стра-
тэгію развіцця на будучыню з
улікам зменаў клімату і неаб-
ходнасці барацьбы з “парніко-
вым эфектам”. Тых, хто вы-
казвае сумненне ў такой неаб-
ходнасьці – як, напрыклад, прэ-
зідэнт ЗША Джордж Буш, які
адмовіўся падпісваць Кіёцкі
пратакол аб скарачэнні пра-
мысловых выкідаў вуглякісла-
га газу, — называюць рэтраг-
радамі. Гэтаксама адносна ня-
даўна называлі рэтраградамі
тых, хто выступаў супраць
асушэння Палесся.

А якая будучыня, сапраў
ды, чакае нашу планету? Да
лёка не ўсе вучоныя пагад
жаюцца з высновамі аб не
пазбежнасці глабальнага па
цяплення. Напрыклад, пафе
сар Карлтанскага ўніверсітэ
та з Канады Цімаці Патэрсан
трымаецца  процілеглай
думкі, якую ён выклаў на ста
ронках  канадскай  газеты
National  Post.  Прапануем
вытрымкі з публікацыі, вар

тай увагі  нашага чытача.
Адзінай нязменнай рысай

клімату ёсць ягоная зменлі
васць: змяняецца ён пастаян
на,  прычым  іншым  разам
імкліва. Прафесар Патэрсан
піша:  “Яшчэ  6  тысяч  гадоў
таму сярэдняя тэмпература
была прыкладна на тры гра
дусы Цэльсія вышэй, чым ця
пер. 10 тысяч гадоў таму, калі
завяршалася  ледавіковая
эпоха, за дзясятак гадоў па
цяплела ажно на 10 градусаў
–  у  100  разоў  хутчэй,  чым
тэмпы  пацяплення  (на  0,6
градуса) у мінулым стагоддзі,
што так напалохала барацьб
ітоў за экалогію”.

Між тым, група канадскіх
даследчыкаў пад кіраўніцт
вам  прафесара  Патэрсана
прыйшла да рэвалюцыйных
вынікаў: перыяды пахаладан
ня  і  пацяплення  наўпрост
звязаныя з сонечнай актыў
насцю. Навукоўцы збіралі  і

аналізавалі пробы грунту з
дна  глыбокіх  фьёрдаў  на
ўзбярэжжы Заходняй Кана
ды. Выкарыстоўваючы роз
ныя метады свідравання, яны
змаглі сабраць узоры грунту
за перыяд больш як пяць ты
сяч  гадоў.  Па  іх  выразна
відаць змены, якія адлюстро
ўваюць розны час году: ха
лоднаму зімоваму перыяду
адпавядаюць цёмныя адкла
данні, бо ў іх шмат бруду, які
змываецца дажджамі з сушы;
у цёплыя летнія месяцы вялі
кая колькасць рыбінай лускі
і дыятамеі (акеанічныя вода
расці)  апускаецца  на  дно  з
багатай  спажыўнымі  рэчы
вамі паверхні вады. У гады,
калі ў рэгіёне лета было пе
раважна гарачым, можна на
зіраць больш тлустыя слаі ды
ятамеі і рыбінай лускі, чымся
ў халодныя. Атрыманы такім
чынам  “часопіс  метэаназі
ранняў” дакладна сведчыць,

што  натуральныя  змены
клімату могуць быць рэзкімі.
Камп’ютэрны аналіз атрыма
нага матэрыялу паказаў: на
працягу ўсяго “архіву” дон
ных адкладанняў назіраецца
яўны і стабільны 11гадовы
цыкл. Гэта адпавядае шырока
вядомаму  “цыклу  Швабе”  –
11гадоваму  цыклу  зменаў
сонечнай актыўнасці. Акрамя
таго, ёсць і больш працяглыя
сонечныя цыклы – Гляйсбер
га  (750790  гадоў),  Бонда
(11001500 гадоў)  і г.д.  І ўсе
яны, паводле шматгадовых
назіранняў,  уплываюць  на
пладавітасць марскіх арганіз
маў.

Выяўленыя  карэляцыі
паміж сонечнай актыўнасцю
і асаблівасцямі клімату, падк
рэслівае Патэрсан, зусім не
ўнікальныя. Сотні іншых дас
ледчыкаў на матэрыяле, на
прыклад, кольцаў дрэваў на
Кольскай  паўвыспе  альбо
ўзроўню вады ў Ніле даюць
адзін  і той вынік: кліматыч
ныя змены, відавочна, дыкту
юцца Сонцам.

Спецыялісты, якія вывуча
юць  Сонца,  прадказваюць,
што да 2020 году пачнецца
самы слабы паводле ступені
актыўнасці цыкл Швабе, што,
напэўна, прывядзе да незвы
чайнага  пахаладання  на
Зямлі. На думку прафесара
Патэрсана, Канадзе, напрык
лад,  куды  больш,  чым  гла
бальнае пацяпленне, пагра
жае глабальнае пахаладанне,
паколькі яно можа знішчыць
большую  частку  пасяўных
культур.

Паводле  ww.inopressa.ru

